
REGLUGERÐ 

fyrir listiðnaðardeildir Handíða- og myndlistaskólans í Reykjavík. 

I. KAFLI 

Markmið og skipan. 

1. gr. 
Markmið listiðnaðardeildanna er að veita nemendum sinum verklega og fræði- 

lega þekkingu í listiðnum og skyldum greinum og þjálfa með þeim vinnuvöndun 
og listþroska. 

2. gr. 
Þar, sem því verður við komið, fer kennslan í deildunum fram að degi til. 

Kennsla í einstökum greinum á námskeiðum má þó fara fram síðdegis og á kvöldum. 
Kennsla hefst 15. september ár hvert og lýkur 15. júní. 

3. gr. 
Fyrst um sinn skulu lHstiðnaðardeildirnar vera tvær: Listiðnaðardeild kvenna 

og deild hagnýtrar myndlistar. 

Auk kennslu í þessum deildum er heimilt að halda uppi kennslu á skemmri 
eða lengri námskeiðum í kennslugreinum þeirra eða í öðrum greinum heimilis- 
eða listiðna. 

Með samþykki menntamálaráðuneytisins og að fenginni fjárveitingu má stofna 
fleiri listiðnaðardeildir og efna til sérkennaranáms í listiðnum við skólann. En á 
meðan svo er eigi, skal, að svo miklu leyti sem unnt er, stefna að því í kennslu í 
listiðnaðardeildunum, að nám þar geti stytt nemendunum annað sérnám í listiðnum, 
hér á landi eða erlendis. 

Inntökuskilyrði: 
4. gr. 

1. Umsækjandi um eins eða tveggja ára nám í dagdeild í almennum vefnaði sé 
fullra 17 ára að aldri og hafi hlotið góða almenna menntun. 

2. Umsækjandi um nám í dagdeildum í mynsturgerð eða dúkmyndagerð, er tekur 
tvö ár hið minnsta, sé fullra 18 ára að aldri og hafi lokið miðskólaprófi eða 
hlotið hliðstæða menntun. Umsækjandi, sem með góðum vitnisburði hefur 
lokið a. m. k. eins árs námi í myndlistadeild skólans eða í deild hagnýtrar 
myndlistar, hefur forgangsrétt til inngöngu. 

3. Umsækjandi um nám í dagdeild í listvefnaði sé fullra 18 ára að aldri. Fornám 
í almennum vefnaði er nauðsynlegt. Að öðru leyti gilda sömu inntökuskilyrði 
og greint er frá undir 2. tölulið þessarar greinar. 

4. Inntökuskilyrði til sérkennaranáms, ef upp verður tekið, eru hin sömu og gilda 
um upptöku í handíðakennaradeild Kennaraskóla Íslands. 

5. Umsækjandi um nám í dagdeild hagnýtrar myndlistar sé fullra 16 ára að aldri 
og hafi lokið miðskólaprófi eða hlotið hliðstæða menntun. Umsækjandi, sem 
með góðum vitnisburði hefur lokið a. m. k. eins árs námi í myndlistadeild 
skólans eða lokið sveinsprófi í listiðn, hefur forgangsrétt til inngöngu. 

6. Um inntökuskilyrði til náms í einstökum kennslugreinum á námskeiðum skól- 
ans ákveður skólastjóri. Þeir nemendur einir, sem sýna óskiptan áhuga og 
hæfni til námsins, geta fengið að halda því áfram.

II. KAFLI 

Um kennslu og námsefni. 

5. gr. 
Aðalnámsgreinar í listiðnaðardeild kvenna eru: 

Fríhendisteiknun, myndbygging (composition), mynsturgerð, flatarteiknun, út- 
saumur, vefnaður og vefnaðarfræði, listvefnaður, verkleg og fræðileg dúkmyndagerð, 
stílsaga, efnisfræði, letrun, litafræði, vinnsla ullar, kembing, spuni, iðnfræðileg 

vinnutækni, bókfærsla. 

Um skiptingu námsgreina á milli sérnámsflokka fer samkvæmt námsskrá. 
Til prófgreina í kennaranámi, ef upp verður tekið, teljast einnig uppeldis- og 

sálarfræði, heilbrigðisfræði, kennsla og kennslufræði. Nemendur, sem stunda nám 

til kennaraprófs, skulu á síðari helming námstíma síns taka þátt í æfingakennslu 
í sérgrein sinni, er nemur tveim kennslustundum í viku. 

Kennslugreinar listiðnaðardeildar kvenna, sem kenna má á skemmri eða lengri 
námskeiðum, eru m. a. almennur vefnaður, listvefnaður, dúkmyndagerð (þ. á m. 
sáldþrykk), mynsturgerð, útsaumur (m. a. margs konar þjóðleg útsaumstækni), 
prjón, baldýring, bast- og tágavinna, leðurvinna o. fl. 

6. gr. 
Aðalnámsgreinar í deild hagnýtrar myndlistar eru: 

Teiknun, málun, leirmótun, form- og litafræði með tilliti til listrænnar stíl- 
gerðar í hvers konar listiðnaði og heimilisiðnaði. Enn fremur letrun, mynsturgerð, 
myndbygging (composition), listasaga og tækniteiknun. 

Aðrar kennslugreinar, sem kenna má, eftir því sem aðstaða leyfir og þörf kref- 
ur, eru bókmyndateiknun, svartlist (trérista, tréstunga, radering, steinprent), gerð 
auglýsinga, vörusýningartækni, sáldþrykk. Enn fremur aðrar greinar, sem ýmist eru 
stundaðar sem sjálfstætt nám eða sem hjálpargreinar með aðalnámsgreinum deild- 
arinnar, t. d. pappíirs- og pappavinna, bókband, tréskurður, rennismíði, málm- 

vinna o. fl. 
Þegar ástæða er til, má efna til framhaldsnámskeiða í ýmsum sérgreinum 

listiðna. 

7. gr. 
Námi hvers vetrar í dagdeildum skólans lýkur með prófi. Nemandi, sem eigi 

stenzt árspróf eða brottfararpróf, getur aftur, þó eigi oftar en einu sinni, fengið 
leyfi til að þreyta sama próf. 

8. gr. 
Nemendum í teiknikennara- og myndlistadeild skólans skal heimilt að stunda 

nám í einstökum greinum kennsludeildar hagnýtrar myndlistar samkvæmt skilmál- 
um, er skólastjóri setur. 

þeim námsgreinum beggja listiðnaðardeildanna, sem einkum eru ætlaðar þeim, 
sem búa sig undir störf við listiðnað eða heimilisiðnað, skal leggja megináherzlu 

á listræna stilgerð í vinnubrögðum. 
Í kennslu í mynsturgerð og þeim öðrum námsgreinum, sem lúta að formmótun 

í listiðnaði og heimilisiðnaði, er æskilegt að hagnýta þjóðminjasafnið í þágu náms- 
ins, svo sem unnt er og ástæða þykir til, í fullu samráði við þjóðminjavörð. 

Eigi sjaldnar en annan hvern vetur skal efna til samvinnu nemenda í báðum 
listiðnaðardeildum skólans um lausn sameiginlegs viðfangsefnis samkvæmt nánari 
ákvörðun skólastjóra og kennara. 

III. KAFLI 

Um fjármál, stjórn listiðnaðardeildanna og starfsmenn. 

9. gr. 
Listiðnaðardeildir Handíða- og myndlistaskólans skulu njóta sömu réttinda um 

styrk úr ríkissjóði sem iðnskólar, sem starfræktir eru sem sérstök deild innan 
sagnfræðaskóla, að fullnægðum sömu skilyrðum. 

10. gr. 
Tala fastra kennara fer eftir kennslustundafjölda á viku og nemendatölu deild- 

anna, og skal í þeim efnum miða við hliðstæð atriði í skólum gagnfræðastigsins. 

11. gr. 
Ríkissjóður greiðir laun skólastjóra og fastra kennara, svo og stundakennslu 

hlutfallslega fyrir þá nemendur, sem umfram eru þá tölu, sem ætluð er föstum 
kennurum. Sé eigi aðstaða til þess að ráða fasta kennara að dómi menntamálaráðu- 
neytisins, skal greiða stundakennslu úr ríkissjóði, eftir því sem starfstími deild- 
anna og nemendafjöldi leyfir. 

12. gr. 
Ráðherra ákveður skólagjöld að fengnum tillögum fræðsluráðs Reykjavíkur. 

Gjöld þessi, svo og hreinar tekjur af skólavinnustofum, komi til frádráttar rekstrar- 
kostnaði, áður en honum er skipt. 

13. gr. 
Skólastjóri hefur á hendi daglega stjórn listiðnaðardeildanna, umsjón með 

kennslu, aga, umgengni og framkomu og sér um eignir deildanna. Fastir kennarar 
skulu vera honum til aðstoðar í þessu starfi hans. 

Í lok hvers skólaárs ber skólastjóra að senda fræðsluráði og fræðslumálastjóra 
fullnægjandi skýrslu um skólahaldið á umliðnu skólaári. 

14. gr. 
Fela má fastakennurum aukastörf í þágu skólans eftir nánara samkomulagi 

við skólastjóra, svo sem umsjón með söfnum skólans, eftirlit á samkomum nemenda, 

aðstoð við félagsstarfsemi í skólanum o. fl. 

15. gr. 
Að fengnum tillögum fræðsluráðs og fræðslumálastjóra ákveður ráðherra 

kennsluskyldu skólastjóra. 

16. gr. 
Nú hefur kennari gegnt embætti í 10 ár og óskar að hverfa frá störfum í eitt 

ár til að efla þekkingu sína og kennarahæfni, skal hann þá senda ráðherra beiðni 
um orlof ásamt greinargerð um, hvernig hann hyggst verja orlofsárinu. Ef ráðherra 
telur þá greinargerð fullnægjandi, getur hann veitt kennaranum árs orlof með full- 
um launum. Engum kennara skal þó veitt slíkt orlof nema einu sinni. Beiðni um 
orlof skal senda ráðuneytinu með eins árs fyrirvara og veitir það kennurum, er 
þess óska, leiðbeiningar um, hvernig orlofsárinu skuli varið, en allir verða þeir að 
sefa því fullnægjandi skýrslu um störf sín að orlofsárinu loknu, að viðlögðum 
launamissi fyrir það ár. Ráðherra setur nánari reglur um framkvæmd orlofs kenn- 
ara. Skal þess gætt, að það trufli ekki störf skólans eða torveldi þau. 

17. gr. 
Hver kennslustund skal vera 50 minútur.

18. gr. 104 
Í skólanum skal vera prófbók eða spjaldskrá og skal rita í hana allar einkunnir 21. júlí 

við árspróf og lokapróf, meðaltölu einkunna og fullnaðareinkunn, svo og einkunnir 
fyrir ástundun og hegðun. 

Auk þess skal skrifstofa skólans halda spjaldskrá yfir alla þá, er nám stunda 
í skólanum: auk fulls nafns nemanda skal þar skrá aldur hans, heimilisfang, svo 
og aðrar upplýsingar um hann, er máli skipta. 

IV. KAFLI 

Um aga og reglu. 

19. gr. 
Agi skal miða að því að halda uppi reglu og efla með nemendum iðjusemi, 

hófsemd og prúðmennsku. Skulu kennarar og nemendur leitast við í sameiningu 

að glæða heilbrigðan anda í skólanum. 
Nemendur skulu í skólanum gæta fyllstu reglusemi í hvívetna. 
Tóbaksreykingar eru bannaðar í kennslu- og vinnustofum skólans. Áfengi má 

eigi hafa um hönd í húsakynnum skólans. 
Brjóti nemandi gegn þessum eða öðrum fyrirmælum um hegðun og umgengni 

í skólanum, ber skólastjóra að veita honum áminningu. Sé um alvarlegt og ítrekað 
brot að ræða, getur skólastjóri vikið nemandanum úr skólanum um stundarsakir 
eða til fulls, og skal þá kennarafundur hafa og fjallað um málið. 

Ekki má hafa áfengi um hönd á skemmtunum eða fundum, sem nemendur 
eða aðrir halda í skólanum. Eigi má heldur hafa áfengi um hönd í skemmtiferð- 
um nemenda, sem farnar eru á vegum skólans eða fyrir hans atbeina. 

Nemendum skal gefin ströng áminning, ef þeir koma í kennslustundir undir 
áhrifum víns eða neyta áfengis í húsakynnum skólans. Sé endurtekinni áminningu 
ekki sinnt, skal hinum brotlega vikið úr skóla. Komi kennari í kennslustund undir 
áhrifum víns eða vanræki kennslu eða önnur skyldustörf í skólanum sakir áfengis- 
neyzlu, ber skólastjóra þegar í stað að gera fræðslumálastjórninni aðvart, og mun 
slík hegðun kennara látin varða stöðumissi. Sama gildir, ef kennari verður sannur 

að hneykslanlegri framkomu á almannafæri sakir vinneyzlu. 
Skólastjóri ber ábyrgð á, að farið sé eftir fyrirmælum þessum. 

20. gr. 
Nemendum skal skylt að koma jafnan réttstundis í kennslustund. Nemendum 

er óheimilt að yfirgefa skólann á meðan kennslustund stendur yfir, nema kennari 
gefi leyfi til þess. Mæti nemandi eigi til náms, ber honum samdægurs að tilkynna 
skrifstofu skólans ástæðu til fjarvistar. Hafi nemandi eigi mætt í skólanum tvo 
daga eða fleiri, er honum skylt að senda skrifstofu skólans læknisvottorð. Endur- 
teknar fjarvistir, án gildra ástæðna, geta varðað brottvísun úr skólanum. 

Valdi nemandi skemmdum á eignum skólans eða sé að því valdur, að eitthvað af 

eignum skólans glatist, er honum skylt að bæta tjónið að fullu. 
Vanræki nemandi að greiða skyldugjöid sín til skólans á umsömdum gjalddaga, 

missir hann rétt til skólavistar. 
Nemendur skólans, sem búa sig undir sérkennarapróf, ef efnt verður til þess, 

skulu vinna að jafnaði tvær stundir í viku hverri að gerð vinnusýnishorna, lagfær- 

ingu á kennslutækjum o. þ. h.

104 Reglugerð þessi, sem sett er samkvæmt heimild í lögum nr. 45/1955, öðlast 
21. júlí þegar gildi. 

Menntamálaráðuneytið, 21. júlí 1956. 

Ingólfur Jónsson. 

Birgir Thorlacius. 

105 AUGLÝSING 
1. ágúst 

um breyting á reglugerð um holræsi og holræsagjald fyrir Flateyrarkauptún. 

3. gr. reglugerðarinnar orðist svo: 

Til þess að standast kostnað við holræsagerð hreppsins, skal árlega greiða hol- 
ræsagjald af öllum húsum og vinnustöðvum, sem standa við götu, veg eða opið svæði, 
sem holræsi hefur verið lagt í, og fer gjaldið eftir gjaldskrá, sem hér segir: 

a. Fast gjald af hverri íbúð í húsi ..............0..0.200000 0000... kr. 100.00 
b. Fast gjald af hverju húsi, þó ekki sé búið í því .................. — 100.00 

Af hverju húsi, sem kemst í samband við holræsakerfið eða á kost á því, skal 
greiða sérstakt stofngjald, kr. 200.00. Gjöld þessi getur hreppsnefndin hækkað eða 
lækkað eftir ástæðum um allt að 100%. 

Reglugerðarbreyting þessi staðfestist hér með samkvæmt vatnalögum, nr. 15 
20. júní 1923, til þess að öðlast gildi þegar í stað, og birtist til eftirbreytni öllum 
þeim, sem hlut eiga að máli. 

Félagsmálaráðuneytið, 1. ágúst 1956. 

Hannibal Valdimarsson. 

Hallgrímur Dalberg. 

106 REGLUGERÐ 
1. ágúst 

fyrir vatnsveitu Flateyrarhrepps. 

1. gr. 
Hreppsnefnd Flateyrarhrepps hefur einkarétt til vatnssölu innan kaupstaðar- 

lóðarinnar og hafnarinnar á Flateyri. Skipum á höfninni er óheimilt að taka vatn 
annars staðar en þar sem vatnssölumaður ákveður. 

2. gr. 
Enginn má leggja vatnsæðar frá vatnsveitu hreppsins nema með leyfi hrepps- 

nefndar og undir eftirliti manns, sem hún nefnir til þess. 

3. gr. 
Hver sá, er komast vill í samband við vatnsveitu Flateyrarhrepps, skal senda 

umsjónarmanni hennar skriflega umsókn um það, ásamt nákvæmum upplýsingum 
um vatnsmagn það, sem viðkomandi telur sig þurfa og til hvers það er ætlað. Vatns-


